
BOSNA I HERCEGOVINA  
Federacija Bosne i Hercegovine  
Tuzlanski kanton  
GRAD GRAČANICA  
GRADSKO VIJEĆE 
 
Broj:  
Gračanica, godine 
 
Na osnovu člana 2. stav (1), tačka 1.6., a u vezi sa članom 8. Zakona o ministarskim, vladinim i drugim imenovanjima 
Federacije Bosne i Hercegovine (“Službene novine Federacije BiH” broj: 12/03, 34/03 i 65/13), člana 38. stav (3) 
Zakona o pravobraniteljstvu (“Službene novine Tuzlanskog kantona” broj: 4/04, 5/08, 2/14 i 4/18), člana 12. Odluke o 
osnivanju općinskog pravobranilaštva Gračanica (“Službeni glasnik općine Gračanica ”, broj 02/98 i 4/99) i člana 16. i 
48. Statuta Grada Gračanice (“Službeni glasnik Grada Gračanica ”, broj: 1/23) Gradsko vijeće Gračanica , na sjednici 
održanoj dana __________ 2026. godine donosi 
 
 

O  D  L  U  K  U 
o raspisivanju javnog oglasa, postupku i utvrđivanju uslova i kriterija za imenovanje Gradskog pravobranioca 

u Gradskom pravobranilaštvu Gračanica  
 

Član 1. 
(1) Raspisuje se javni oglas za imenovanje Gradskog pravobranioca u Gradskom pravobranilaštvu Gračanica . 
(2) Javni oglas za imenovanje Gradskog pravobranioca će se objaviti u „Službenim novinama Federacije BiH“ u 
jednom dnevnom listu većeg tiraža (u vidu obavještenja), Radio Gračanici, Oglasnoj ploči i web stranici Grada 
Gračanica. 
(3) Javni oglas objavljuje Gradsko vijeće, a postupak po javnom oglasu u skladu sa ovom Odlukom provodi posebna 
Komisija za izbor koju imenuje Gradonačelnik. 
 

Član 2. 
Opis pozicije Gradskog pravobranioca: 
Gradski pravobranilac obavlja poslove samostalno u skladu sa Ustavom, na osnovu zakona i drugih propisa i općih 
akata, a naročito 

- Zastupa i predstavlja Gradsko pravobranilaštvo,  
- Neposredno rukovodi radom Gradskog pravobranilaštva,  
- Organizuje vršenje svih poslova iz nadležnosti pravobranilaštva 
- Izrađuje planove i programe rada pravobranilaštva 
- Donosi opšte i pojedinačne akte iz nadležnosti pravobranilaštva 
- Obavlja poslove pravne zaštite imovine i imovinskih interesa grada i gradskih organa 
- Obavlja poslove pravne zaštite imovine i imovinskih interesa pravnih lica koje osniva grad ako je to aktom o 

osnivanju predviđeno 
- Obavlja poslove zastupanja grada, gradskih organa kao i pravnih lica koja gard osniva, ako je to aktom o 

osnivanju predviđeno, u svim sudskim postupcima i upravnom postupku 
- Zastupa grad pred inostranim sudovima, arbitražamai drugim inostranimorganima i organizacijama, osim ako 

to Gradsko vijeće dugačije ne odluči 
- Preduzima pravne radnje u svrhu zaštite imovine i imovinskih interesa grada pred sudovima i drugim 

nadležnim organim, kao i u drugim slučajevima kada je na to ovlašćen zakonom  
- daje mišljenje u postupku donošenja akata kojim se uređuju imovinsko-pravni odnosi ili raspolaže imovinom 
- pruža stručnu pomoć gradskim organima i službama, ustanovama i pravnim licima koje osniva grad u 

rješavanju imovinsko – pravnih pitanja i daje mišljenja u vezi zaključenih ugovora imovinsko – pravne 
prirode; obavlja i druge poslove u funkciji Pravobranilaštva utvrđene zakonom i drugim propisima. 

 
Član 3. 

Kandidati za imenovanje na dužnost Gradskog pravobranioca trebaju ispunjavati sljedeće opće uslove: 
- da su državljani Bosne i Hercegovine, 
- da su stariji od 18 godina ali ne stariji od 65 godina, 
- da su zdravstveno sposobni za obavljanje posla za koji se kandiduju, 
- da nisu otpušteni iz državne službe kao rezultat disciplinske mjere na bilo kojem nivou vlasti u Bosni i 

Hercegovini u periodu od tri godine prije objavljivanja upražnjene pozicije, 



- da nije pod optužnicom Međunarodnog suda za ratne zločine u bivšoj Jugoslaviji (član IX.1. Ustava Bosne i 
Hercegovine), 

- da nije na funkciji u političkoj stranci u smislu člana 5. Zakona o ministarskim, vladinim i drugim 
imenovanjima u Federacije BiH,  

- da nije član organa zakonodavne, izvršne ili sudske vlasti ili savjetnik u smislu Zakona o sukobu interesa u 
institucijama vlasti Bosne i Hercegovine, 

- da nema privatni finansijski interes u reguliranom organu u koji se kandiduje, 
- da nije osuđivan za krivično djelo nespojivo sa imenovanjem Gradsog pravobranioca, pet godina od dana 

pravosnažnosti presude, isključujući vrijeme zatvorske kazne, te da se protiv njega ne vodi krivični postupak 
- da pravosnažnim rješenjem o prekršaju nije mu izrečena zaštitna mjera „zabrana vršenja poziva, djelatnosti ili 

dužnosti“ niti zabrana aktivnosti za poziciju na koju se kandiduje 
 

Član 4. 
Pored općih uslova, kandidati za Gradskog pravobranioca moraju ispunjavati i slijedeće posebne uslove: 

- da imaju visoku stručnu spremu-VII stepen odnosno visoko obrazovanje prvog, drugog ili trećeg ciklusa 
Bolonjskog sistema studiranja, koji se vrednuje sa najmanje 240 ECTS bodova-pravne struke i položen 
pravosudni ispit, 

- da imaju iskustvo u radu na poslovima zastupanja pred sudom, odnosno imovinsko-pravnim poslovima u 
trajanju od najmanje 3 (tri) godine nakon položenog pravosudnog ispita, 

- da su radeći na tim poslovima stekli visoki ugled pravnog stručnjaka i da posjeduju najviše moralne osobine 
za obavljanje službe pravobranioca. 

 
Član 5. 

(1) Komisiju za izbor Gradskog pravobranioca čine predsjednik i četiri člana iz reda državnih službenika gradske 
uprave Grada Gračanice. 

Član 6. 
(1) Svi kandidati koji ispunjavaju opće i posebne uslove za imenovanje na poziciju Gradskog pravobranioca pozivaju 
se na intervju. 
(2) Intervju provodi Komisija za izbor putem usmenog odgovora na pitanja iz najviše pet zakona i propisa, koji se 
odnose na oblast rada Gradskog pravobranilaštva i opis poslova Gradskog pravobranioca. 
(3) Pitanja iz propisa utvrđuje Komisija za izbor neposredno prije početka intervjua i ista su za sve kandidate. 
 

Član 7. 
U toku intervjua vodiće se računa o slijedećem: 
- da su svi kandidati upoznati sa standardom ličnog integriteta koje se traže za lica imenovana na javnu poziciju, 
- da su pitanja sukoba interesa detaljno objašnjena i razmotrena sa svim kandidatima, 
- da su svi kandidati u potpunosti informisani o pravu javnosti i transparentnosti cjelokupnog procesa imenovanja, te 
da mogu uložiti prigovor protiv konačnog imenovanja. 

 
Član 8. 

(1) Svaki član komisije će nakon izvršenog intervjua sa kandidatima dati ocjenu za svakog kandidata u rasponu od 1 
do 5. Ukupna ocjena kandidata će biti utvrđena kao prosječna ocjena svih članova komisije. 
(2) Ukupna ocjena kandidata će biti utvrđena kao prosječna ocjena svih članova komisije. 

 
Član 9. 

(1) Konačna rang lista kandidata za imenovanje Gradskog pravobranioca utvrđuje se na osnovu ukupnog broja bodova 
ostvarenog na intervjuu.  
(2) Smatra se da je kandidat koji je prvi na konačnoj rang listi najuspješnije prošao otvorenu konkurenciju. 
 

Član 10. 
(1) Nakon okončanja postupka Komisija za izbor dostavlja Gradskom vijeću, kao odgovornom javnom službeniku, 
konačnu rang listu najuspješnijih kandidata za imenovanje na poziciju Gradskog pravobranioca kao i informaciju o 
svom radu. 
(2) Nakon razmatranja informacije i konačne rang liste, Gradsko vijeće će izvršiti konačno imenovanje najuspješnijeg 
kandidata sa liste, odnosno kandidata sa najvećim brojem bodova na poziciju Gradskog pravobranioca i objaviti 
rješenje o konačnom o imenovanju Gradskog pravobranioca u „Službenom glasniku Grada Gračanica “. 

 
Član 11. 

Na sva ostala pitanja koja nisu obuhvaćena ovom Odlukom primjenjivaće se odredbe Zakona o ministarskim, 
vladinim i drugim imenovanjima u Federaciji Bosne i Hercegovine (“Službene novine Federacije BiH” broj: 12/03, 



34/03 i 65/13), Zakona o pravobraniteljstvu (“Službene novine Tuzlanskog kantona” broj: 4/04, 5/08, 2/14 i 4/18) i 
Odluke o osnivanju Općinskog pravobranilaštva Gračanica (“Službeni glasnik općine Gračanica ”, broj 02/98 i 4/99). 

 
Član 12. 

Gramatička terminologija za imenice koje se odnose na pojedine funkcije ili radna mjesta, upotrijebljene u Odluci u 
muškom rodu, odnose se na oba spola. 

Član 13. 
Odluka stupa na snagu narednog dana od dana objavljivanja u „Službenom glasniku Grada Gračanica“. 
 
 
 

PREDSJEDAVAJUĆI  
GRADSKOG VIJEĆA 

         Mirza Okić 
 
 
 
 
 
 
 

 
 
 
 
 
 
 
 
 
 
 
 
 
 
 
 
 
 
 
 
 
 
 



 
O b r a z l o ž e n j e 

 
Pravni osnov za donošenje Odluke 
 
Pravni osnov za donošenje ove Odluke je član 2. stav (1), tačka 1.6., a u vezi sa članom 8. Zakona o ministarskim, 
vladinim i drugim imenovanjima u Federaciji Bosne i Hercegovine (“Službene novine Federacije BiH” broj: 12/03, 
34/03 i 65/13), član 38. stav (3) Zakona o pravobraniteljstvu (“Službene novine Tuzlanskog kantona” broj: 4/04, 5/08 
,2/14 i 4/18), član 12. Odluke o osnivanju Gradskog pravobranilaštva Gračanica (“Službeni glasnik općine Gračanica 
”, broj 3/93, 4/98, 3/05 i 2/09 i “Službeni glasnik Grada Gračanica ”, broj 1/16 i 5/18) i član 16. i 48. Statuta Grada 
Gračanice (“Službeni glasnik Grada Gračanica ”, broj: 01/23). 
 
Odredbom člana 9. stav 1. Zakona o državnoj službi u Tuzlanskom kantonu – prečišćeni tekst (“Službene novine 
Tuzlanskog kantona” broj: 11/24) utvrđeno je da gradski pravobranilac i njegovi zamjenici nisu državni službenici i da 
se njihov radno-pravni status uređuje drugim propisima, iz čega proističe da se postupak izbora i konačnog 
imenovanja gradskog pravobranioca i gradskog pravobranioca provodi u skladu sa Zakonom o ministarskim, vladinim 
i drugim imenovanjima u Federaciji Bosne i Hercegovine (“Službene novine Federacije BiH” broj: 12/03, 34/03 i 
65/13) i Zakonom o pravobraniteljstvu (“Službene novine Tuzlanskog kantona” broj: 4/04, 5/08 , 2/14 i 4/18). 
Obzirom da je članom 7. Stav 2. Zakona o ministarskim, vladinim i drugim imenovanjima F BiH ("Službene novine 
Federacije BiH", broj 12/03, 34/03 i 65/13), propisano da osim općih uslova za imenovanje u regulirane organe, u  
svrhu određivanja osnove za izbor prema kvalitetu odgovorni javni službenik će utvrdit standarde za izbor i 
ocjenjivanje, to je kod donošenja ove Odluke u potpunosti primjenjena Odluka o utvrđivanju standarda i kriterija za 
imenovanja na upražnjene pozicije u reguliranim tijelima Grada Gračanica  („Službeni glasnik Grada Gračanica“ br. 
03/25). 
 
Odredbom člana 38. stav (3) Zakona o pravobraniteljstvu TK, propisano je da gradskog, odnosno općinskog 
pravobranitelja i gradskog, odnosno općinskog pravobranitelja imenuje gradsko, odnosno općinsko vijeće na način i u 
postupku određenom za kantonalnog pravobranitelja i kantonalnog pravobranitelja. 
 
Razlozi za donošenje Odluke 
 
Gradskom pravobraniocu u Gradskom pravobranilaštvu Gračanica, Imširović Jasminki prestao je mandat Gradskog 
pravobranioca zbog odlaska u penziju sa danom 30.09.2026. godine. Obzirom da je mjesto Gradskog pravobranioca 
ostalo upražnjeno potrebno je pokrenuti proceduru za imenovanje novog pravobranioca. 
 
Na osnovu navedenog predlaže se donošenje ove Odluke. 
 
  
 
 
 
 

 


